
Макалада Улуу Октябрь революциясынан кийин же-

тишкен кыргыз мамлекеттүүлүгүнүн башаты, кыргыз эли-

нин автономиялык мамлекеттүүлүгүнүн башаты, анын 

укуктук статусу баяндалат. Албетте кыргыз элинде улут-

тук мамлекеттүүлүктүн пайдубалы дал ошол Кенеш  доо-

рунда курулган. Кыска мөөнөттө Кыргыз Автономиялуу 

областы, Кыргыз АССРи жана Кыргыз ССРнин түзүлүшү, 

биздин улуттук мамлекетибиздин алгачкы Баш мыйзамы-

нын кабыл алынышы абдан зор саясий, тарыхый, социал-

дык-экономикалык, маданий окуя болгону талашсыз. Дал 

ошол улуттук мамлекеттин экинчи баскычы болгон Кыр-

гыз АССРинин баш мыйзамы кыргыз элинин саясий, социал-

дык-экономикалык, маданий турмушундагы чоң бурулшка, 

ар тараптуу өнүгүүлөргө өбөлгө болгон жана мамлекет-

түүлүктүн пайдубалын бекемдегендигине саресеп салын-

ды. Улуттук кыргыз мамлекетинин биринчи Баш мыйзамы 

автономиялык элдин жаңы мамлекеттик жана коомдук 

түзүлүшүн бекиткен. Кыргызстанда жашаган бардык эл-

дердин тең укуктуулугу жарыяланып, алар өз тилинде би-

лим алуу укугуна ээ болушкан. Демек дал ошол алгачкы Баш 

мыйзам, өз алдынча улуттук автономияга умтулган кыр-

гыз элинин алгачкы натыйжалуу кадамдарынын бири бол-

гону баса белгиленет. СССРдин, анын алкагындагы РСФ                                                                                                                

СРдин жана РСФСРдин курмындагы Кыргыз АССРинин 

Баш мыйзамынын негизги жоболоруна негизделип, кыргыз 

мамлекетинин укутук абалы, статусу аныкталганына ар 

тараптуу анализ жасаганга аракет  болду.  

Негизги сөздөр: кыргыз, улуттук, автономия, Баш 

мыйзам,  Эл комиссарлар Кенеши, федерация, мыйзамдар, 

мамлекеттүүлүк, тең укуктуулук, статус. 

В статье предпринята попытка проанализировать 

начало национальной государственности кыргызского на-

рода, после Великой Октябрьской революции, в первые годы 

советской эпохи.  Несомненно начало национальной госу-

дарственности берет с первых лет советского периода. 

Отмечено, что за короткий срок кыргызы приобрели на-

циональный государственный статус от областной авто-

номии, посредством Кыргызской АССР и приобрел статус 

Кыргызской ССР. Разумеется, разработка и принятие 

первого Основного закона – Конституции Кыргызской 

АССР, явилась поворотным пунктом, большим политиче-

ским, социально-экономическим и культурным собы-тием. 

Именно первая Конституция Кыргызской АССР утвердил 

государственное устройство, систему управления, обще-

ственный строй нового кыргызского национального госу-

дарства, в лице автономной республики. Мы предприняли 

попытку выявить, в соответствии с Конституцией СССР, 

в составе которого находилась РСФСР, в состав которого 

входила Кыргызская АССР, как было определено государ-

ственный статус республики. В большой степени именно 

первая Конституция нашей республики и определила госу-

дарственный и национальный статус кыргызского народа, 

в начале советской эпохи. Как показала практика на каж-

дом этапе развития кыргызской государственности, все 

изменения отражались в содержаниях принятых новых 

Конституций. 

Ключевые слова: кыргыз, нацинальный, автономия, 

Конституция, съезд, Совет Народных Комиссаров, феде-

рация, государственность, равноправие, статус. 

The article attempts to analyze the beginning of the natio-

nal statehood of the Kyrgyz people, after the Great October Re-

volution, in the first years of the Soviet era. Undoubtedly, the 

beginning of national statehood dates back to the first years of 

the Soviet period. It is noted that in a short period of time, the 

Kyrgyz people acquired the national state status from the regio-

nal autonomy, through the Kyrgyz ASSR, and acquired the status 

of the Kyrgyz SSR. Of course, the development and adoption of 

the first Basic Law, the Constitution of the Kyrgyz ASSR, was a 

turning point, a great political, socio-economic and cultural 

event. It was the first Constitution of the Kyrgyz ASSR that ap-

proved the state structure, the management system, and the so-

cial system of the new Kyrgyz national state, represented by the 

autonomous republic. We made an attempt to identify, in accor-

dance with the Constitution of the USSR, which included the 

RSFSR, which included the Kyrgyz ASSR, how the state status of 

the republic was determined. To a large extent, it was the first 

Constitution of our republic that determined the state and natio-

nal status of the Kyrgyz people, at the beginning of the Soviet 

era. As practice has shown at every stage of the development of 

the Kyrgyz statehood, all changes were reflected in the contents 

of the adopted new Constitutions. 

Key words: Autonomy, the Constitution, the Congress, the 

Council of people's Commissars, the Federation, the people's 

Commissariat, the law, statehood, equality. 

Кыргыз эли эгемендүүлүккө жетишип, дүйнөнүн 

саясий картасынан Кыргыз Республикасы аттуу мам-

лекеттин орун алышы биз үчүн өзгөчө учур болгон. 

Мына ушул мамлекеттүүлүктүн пайдубалы Совет 

доорунда курулган. Кыргыз АССРнин түзүлүшү, 

анын алгачкы Конституциясынын кабыл алынышы 

кыргыз элинин социалдык-саясий, экономикалык, 

маданий турмушундагы чоң өнүгүүлөргө өбөлгө бол-

гон жана мамлекеттүүлүктү бекемдеген. Анткени, би-

ринчи Конституция автоном элдин жаңы мамлекет-

тик жана коомдук түзүлүшүн бекиткен. Кыргызстан-

да жашаган бардык элдердин тең укуктуулугу жа-

рыяланып, алар өз тилинде билим алуу укугуна ээ бо-

лушкан. Бул биринчи Конституциянын кабыл алы-

нышы оңой-олтон болгон эмес, б.а. бир топ эмгектер-

ди талап кылган. 

1922-жылы 30-декабрда СССРдин түзүлүшү ме-

нен кыргыздар РСФСРдин курамындагы Түркстан 

АССРине кошулган. Бирок, кыргыздар Түркстан 

АССРинин Жети-Суу, Сыр-Дарыя, Фергана, Самар-

канд областарында чачыранды абалда кала берген. 

Ушундай тарыхый кырдаалда кыргыз элинин келече-

ги бүдөмүк болуп, улут катары сакталып калуу же 

калбоо маселеси күн тартибинде турган. 

1921-жылы большевиктик  партиянын X съез-

динде улут маселеси коюлат. Ал боюнча СССРдин 

курамындагы элдердин улуттук турмуштук шартта-

рына дал келгидей советтик мамлекетти куруп бекем-

деп, өнүктүрүү, жергиликтүү элдердин коомдук-сая-

сий турмушунда, административдик башкаруу систе-

масында, чарбалык органдарда иш кагаздарын эне 

тилинде жүргүзүү, жергиликтүү кадрларды өстүрүү 

маселелери каралган. Ушундан кийин улуттардын 

жана элдердин өкүлдөрү тарабынан өз алдынча со-

веттик мамлекеттерди  куруу демилгелери айтыла 

баштаган. Ошентип, биринчи жолу Түркстан АССРи-

нин курамында кыргыздардын өз алдынча админи-

стративдик областын түзүү демилгесин 1921-жылы 

көтөрүп чыгышкан. 

Бул маселенин талаш-тартыштарга карабай кою-

лушунун себеби, кыргыз эли ар кайсы областарга, 

уезддерге кирип, чачыранды абалда болушу, элдин 

социалдык экономикалык жана маданий өнүгүшүнө 

тоскоолдуктарды жараткан. Экинчиден, областтык 

башкаруу структурасында казак жана кыргыз топто-

рунун ортосунда карама-каршылык күчөгөн. Мындан 

башка дагы бир себеби: 1920-жылы Кыргыз (Казак) 

автономиясы түзүлүп, ага Сыр-Дарыя менен Жети- 

Суу областарын киргизүүгө казактар аракет кылы-

шып, ал улут иштери боюнча Эл комиссарлар сове-

тинде  жактырылып, эки облус теңк казак автономия-

сына кирип калган. Бирок кыргыз элинин улуттук 

суверенитети жөнүндө маселе татаалдашкан. Кыргыз 

элинин  консолидация болушуна коркунучтуу абал 

түзүлгөн. Мына ушундай шартта 1922-жылы март 

айында Жусуп Абдрахманов, Ишеналы Арабаев, Аб-

дыкерим Сыдыковдор кайрадан Тоолуу облус түзүү 

боюнча маселени көтөрүп чыгышкан. 

1922-жылы 25-мартта Түркстан КП(б)нын Бор-

бордук комитети Жети-Суу областын райондоштуруу 

жөнүндө токтом чыгарат. Ал боюнча Прежевальск, 

Нарын, Пишпек жана Аулия-Ата уездинин тоолуу 

бөлүктөрүн камтыган Түркстан Республикасынын ку-

рамындагы Тоолуу областы түзүлгөн. Бирок Тоолуу 

облустун түзүлгөнүнө Р.Кудайкулов баштаган топ 

каршы чыгышкан. 

Бул топту Ташкенттеги казак жетекчилигинин 

бир бөлүгү колдоого алышкан. Кыргыз элин "казак-

тардын эле бөлүгү" дешкен. Бул маселе Сталинге чей-

ин жеткен. Партиянын Жети-Суу обкому 1922-жылы 

4-июнда Пишпекте уюштуруу съезди чакырылып, би-

рок Сталиндин көрсөтмөсү менен съезд таратылган. 

Ошентип 1922-жылы декабрда РКП(б) Борбордук 

Комитети Тоолуу Кыргыз областын  түзүү боюнча 

мурун кабыл алынган чечимди жокко чыгарган. 

1923-жылы СССРде улуттук автономияларды 

түзүү жана улуттардын тең укуктуулугу боюнча масе-

лелер кайра карала баштаган. Анын негизинде Түрк-

стан АССРинин курамындагы кыргыз элине автоно-

миялуу област статусун берип, мурункудай Түркстан 

АССРинин эмес РСФСРдин курамындагы Кара-Кыр-

гыз Автономиялуу облусу болуп түзүлгөн. 

Бул 1924-жылдын 14-октябрында Советтердин 

Бүткүлсоюздук Борбордук Аткаруу Комитетинин 2-

сессиясынын улуттук чек араларды бөлүштүрүү жана 

РСФСРдин курамында Кара-Кыргыз автономиялуу 

областын түзүү жөнүндө токтому менен бекитилет. 

1924-жылдын 18-октябрында РКП Борбордук 

Комитетинин саясий бюросунун чечимине ылайык 

М.Д. Каменский жетектеген Кыргыз обкомунун уюш-

туруу партиялык бюросу түзүлөт. Ушул жылдын 

ноябрь айында кыргыз облустук партиялык уюмунун 

бюросу Жусуп Абдрахмановду экинчи катчылыкка 

дайындайт. Ревкомдун төрагалыгына И.Айдарбеков 

дайындалган. Ревкомдун алдына мамлекеттик бий-

ликти уюштуруу, областык башкаруу аппаратын тү-

зүү, областы административдик-территориялык жак-

тан райондоштуруу, Советтердин учредителдик съез-

дин даярдоо жана өткөрүү тапшырмалары коюлган. 

Ревком тарабынан даярдалган Учредителдик 

съездде А.Сыдыков менен Р.Кудайкуловдордун орто-

сунда кызмат үчүн тирешүүлөр болуп, Кыробкомдун 

партиясынын биринчи секретары М.Д.Каменскийдин 

көмөгү менен Р.Кудайкуловдун тобу жеңип чыккан. 

А.Сыдыковдун жактоочусу, ревкомдун төрагасы 

И.Айдарбеков өзүнүн кызмат ордунан төмөндөгөн. 

Областык аткаруу комитетинин төрагасы болуп эки 

топко тең кирбеген, Кыргызстанда совет бийлигин 

орнотууга активдүү катышкан А. Орозбеков шайлан-

ган [1]. 

1925-жылы май айында РСФСР ББАКтын чечи-

ми менен Кара-Кыргыз автономиялуу областынын 

"Карасы" алынып кыргыз автономиялуу областы бо-

луп өзгөргөн. Кыргыз автономиялуу областынын ат-

каруу комитетинин 3-сессиясы Кыргыз автономиялуу 

областын “Кыргыз автономиялуу республикасы” деп 

жарыялайт, ал эми 1926-жылы 1-февралында 

ББАКтын президиумунун чечими менен бекитилет. 

А.Сыдыков, Ж.Абдрахманов, И.Айдарбеков, 

И.Арабаев, А.Орозбеков сыяктуу инсандарыбыз кыр-

гыз элинин келечеги үчүн ак кызмат кылуу менен, 

мамлекетибиздин түптөлүп негизделишине салым ко-

шуп, кыргыз улутунун гүлдөп, өнүгүшү жана келечек 

муун үчун өздөрүнүн өмүрүн арнашкан [1]. 

Кара-Кыргыз Автономиялуу областынын уюш-

туруу съездинде эле (1925-ж. марты) ага катышкан де-

легаттар союздук өкмөткө Кара-Кыргыз Автономия-

луу областын “Кыргыз автономиялуу областы” деп 

кайра атоо сунушу менен кайрылган. Бүткүл Россия-

лык Борбордук Аткаруу Комитетинин 1925-ж. 25-

майдагы чечими менен област Кыргыз Автономиялуу 

областы болуп аталган. Ушул эле уюштуруу съездин-

де делегаттар автономиялуу областты Кыргыз Авто-

номиялуу Республикасына айландыруу өтүнучү ме-

нен да кайрылышкан болчу. Бүткүл Россиялык Бор-

бордук Аткаруу Комитети 1926-ж. 1-февралда Кыр-

гыз областынын территориясынын кеңдигин, чет 

мамлекет менен чектешкенин, экономикасынын, ма-

даниятынын жана линин маанисин эске алып, Кыргыз 

автономия областын «Кыргыз Автономиялуу Совет-

тик Социалисттик Республикага» айлантуу жөнүндө 

чечим кабыл алган. Ошентип Кыргызстан РСФСРдин 

курамында өзүнүн мамлекеттүүлүгүнүн жаңы этабын 

баштаган. Бул окуя 1927-ж. 7-12-мартта өткөн Кыр-

гыз АССРинин Советтеринин I съездинде мый-зам-

даштырылган. Кыргыз АССРинин түзүлүшү респуб-

ликада жана анын чет жакаларында өзгөчө бааланган. 

Съезддин делегаттарынын алдында Борбордон келген 

партиялык жана советтик кызматкерлер сөз сүйлө-

шүп, СССРдин туш тарабынан куттуктоо телеграмма-

лары келген. Съезд Кыргыз АССРинин түзүлгөндүгүн 

официалдуу түрдө жарыялаган. Бул жөнүндөгү Де-

кларацияда Кыргыз элинин өз тагдырын өзү чечүү 

укугу аныкталып, Кыргызстанда жашаган элдердин 

өз ара ынтымакташтыгынын негизги принциптери 

жарыяланган. Мындан тышкары Декларацияда Кыр-

гызстандын өкмөтүнүн айыл чарбасын, өнөр жайын, 

калктын саясий жана маданий деңгээлин көтөрүү бо-

юнча практикалык ишмердиги аныкталган.  

1927-ж. 12-мартында Кыргыз АССРинин БАК-

тын Президиумуна 17 адам шайланган. Президиум-

дун төрагалыгына Абдыкадыр Орозбеков шайланат. 

Сессияда Кыргызстандын өкмөтү Эл Комиссарлар 

Советин түзүп, Жусуп Абдрахманов анын төрагасы 

болуп дайындалган. Эл Комиссарлар Советине жер, 

финансы, эл агартуу, эмгек, жумушчу-дыйкан инс-

пекциясы боюнча эл комиссарлары кирген. Республи-

када мамлекеттик саясий жана статистика башкар-

малыктары түзүлгөн.  

Ошентип,  Советтеринин I съезди Кыргыз эли-

нин тарыхына маанилүү саясий жана мамлекеттик 

окуя катары кирген. Ал Кыргыз Автономиялуу Рес-

публикасын жарыялаган. Кыргыз элинин Совет бий-

лигинин он жылында жасаган иштерин жыйынтык-

тап, келечектеги максаттарын аныктаган. 

Кыргыз АССРинин мамлекеттик бийлигинин 

жогорку органы, кыргыз элинин эгемендүүлүгүн  

алып жүрүүчү - Советтердин Бүткүл кыргыздык съез-

ди эсептелген. Ал Борбордук Аткаруу Комитетин 

шайлап, анын отчетун уккан. Республиканын Өкмөтү 

да бул съездге отчет берген.  

Мындан тышкары СССР Борбордук Аткаруу 

Комитетинин Улуттар Советине өкүлдөрдү, Совет-

тердин Бүткүл Россиялык съезддерине делегаттарды 

шайлаган. 

Советтердин Бүткүл кыргыздык съездине 

РСФСРдин Конституциясына ылайык Кыргызстанда 

мыйзам чыгаруучу бийликтин милдетин аткарып,         

Кыргыз АССРинин  Конституциясын иштеп чыгып, 

кабыл алуу укугу берилген. Бул орган шайлаган 

Борбордук Аткаруу Комитети ар бир үч айда сессияга 

чакырылып, иш жүргүзгөн. Борбордук Аткаруу Ко-

митетинин Президиуму декретерди жана токтомдор-

ду чыгарып турган. 

Борбордук Аткаруу Комитети Эл Комиссарлар 

Советин түзгөн, анын ишинин багытын аныктаган 

жана эл чарбасын өнүктүрүүнүн планын иштеп чык-

кан. Кыргызстандын Эл Комиссарлар Совети – атка-

руучу бийлик катары  мамлекеттик жогорку жана 

жергиликтүү бийликтердин иштерин жөнгө салган. 

Жер-жерлерде болсо бийликти: Советтердин кантон-

дук, райондук, болуштук съезддери жана алардын ко-

митеттери, ошондой эле шаардык, айылдык жана 

айылдык Советтер жүргүзгөн.  

Кыргыз АССРи түзүлгөндөн кийин Республика-

да анын Конституциясын иштеп чыгуу боюнча чоң 

иш-чаралар жүргүзүлгөн. Жергиликтүү Советтерге  

кезектеги  шайлоолор  өткөндөн кийин 1929-ж. 25-30-

апрелде Кыргыз АССРинин Советтеринин II съезди 

болуп өткөн. Ага 220 делегат катышып,  республика-

нын  өкмөтүнүн  отчетун уккандан кийин Кыргыз 

АССРинин Конституциясын кеңири талкуулаган жа-

на кабыл алган. Бул Конституция 7 бөлүмдөн, 16 гла-

вадан жана 97 статьядан турган. Конституция респуб-

ликанын жаңы мамлекеттик жана коомдук түзүлүшүн 

бекиткен [2. 

Ошентип, Кыргыз АССРи мамлекеттик  бардык 

саясий укуктарына ээ болгон. Конституция мамлекет-

тин РСФСРдин курамындагы укуктук абалын анык-

тап, анын коомдук жана мамлекеттик түзүлүшүн 

мыйзамдык жактан чыңдаган: “Кыргыз АССРи авто-

номдуу республика болуп саналат – эмгекчилер ме-

нен дыйкандардын мамлекети, РСФСРдин курамына 

федерация алкагында турат жана ал аркылуу СССР-

дин курамына кирет” (статья 2). Сөз болуп жаткан 

Конституциянын өзгөчөлүктөрүнө, тагырак айтканда 

айрым бир беренелерине токтололу: 

 - Бардык басылмалар мамлекет тарабынан кар-

жыланат жана жеке тараптарга китеп, гезит чыгарууга 

жол берилбейт (статья 5).  

- Автономдук республиканын аймагында жаша-

ган ар бир жарандын акысыз билим алууга укугу бол-

гон. Жашоочуларга шарт түзүү вазипасы мамлекетке 

жүктөлгөн (статья 9).  

- Башка өлкөдө саясий куугунтукка кабылып же 

диний ишениминен улам Кыргыз АССРине качып 

келген чет элдиктер бул жакта эркин жашоо мүмкүн-

чүлүк берилген (статья 15). 

 - Кыргызстандын аймагында ошол учурда 

жашаган адамдар өз эне тилинде эркин сүйлөөгө жол 

берилген жана кыргыз, орус тилдери расмий тил бо-

луп саналган. Ал кезде улуттук азчылыктардын да эне 

тили унутта калган эмес. Мектептерде алардын тилин 

үйрөтүүгө шарт түзүү милдети бийликке тапшы-

рылган.  

- Соттун чечими менен атууга кетсин делгендер, 

катуу жазалансын деп өкүм чыгарылгандар, револю-

цияга каршы чыккандарга мунапыс берилчү эмес. 

Амнистияны өкмөт гана жарыялай алган (статья 92).  

- Мында жеке ишкерлик кылгандар, диний иш-

мердүүлүк менен алектенгендер, жеке кызыкчылыгы 

үчүн соттолгондор, ошондой эле падышалык бийлик 

маалында күч түзүмдөрүндө иштегендер шайлоодо 

талапкер болуу жана добуш берүү укугунан ажыра-

тылган (статья 95).  

- Автономдук республикада Советтердин съезди 

эң жогорку бийлик бутагы катары эсептелген. Ал эми 

аткаруу бийлигинин милдеттери Элдик Комиссарлар 

Кеңешинин мойнунда болгон. Алардын түрдүү тар-

макты көзөмөлгө алуусу үчүн Ички иштер, Юстиция, 

Агартуу, Саламаттыкты сактоо, Социалдык камсыз-

доо, Жер бөлүштүрүү, Финансы, Элдик чарба жогор-

ку совети, Жумушчу-дыйкан инспекциясы, Эмгек, 

Соода болуп 11 комиссириат түзүлгөн. Азыркы мез-

гилге салыштырып айтканда 11 министрлик болгон.  

Андан сырткары, ага Статистика башкармалыгы, 

Саясий башкармалык, План комиссиясы да кирген 

(статья 22, 37). Конституцияга ылайык, мамлекеттик 

бийликтин жана башкаруунун жогорку органы Совет-

тердин Бүткүл Кыргыз съезди, КырБАК, КырБАК 

Президиуму, Эл комиссарлар Совети, Эл Комисса-

риаттары болгон [3].   

Совет бийлигинин учурундагы социалдык-эко-

номикалык өзгөрүүлөр СССРдин, союздук жана авто-

номиялуу республикаларынын Конституцияларында 

чагылдырылышы керек эле. СССРдин 1924-ж. кабыл 

алынган биринчи Конституциясы, ошондой эле Кыр-

гыз АССРинин 1929-ж. Конституциясы эскирип, та-

рыхый жаңы мезгилге туура келбей калган.                           

Өлкөдөгү көптөгөн даярдыктардан кийин 1936-ж. 

5-декабрда СССРдин Советтеринин VIII өзгөчө съез-

динде өлкөнүн экинчи Конституциясы кабыл алын-

ган. Ушул күндөн тарта Кыргыз АССРи Кыргыз 

ССРине айланып, СССРдин курамына тең укуктуу 

союздук республика катары кирген. Бул окуя кыргыз 

элинин мамлекеттүүлүгүнүн тарыхындагы чоң же-

тишкендик болгон. Кыргыз элинин эгемендүү эрки-

нин бул жемиши республиканын буга чейиики тары-

хый өнүгүүсү менен шартталган. Анткени Кыргыз-

стандын өкмөтү Кыргызстанга союздук статус берүү 

жөнүндө СССРдин өкмөтүнө такай кайрылып келген. 

Кыргыз ССРинии түзүлүшү үчүн Кыргыз АССР Бор-

бордук аткаруу комитетинин председатели Абдыка-

дыр Орозбеков, Кыргыз АССР ЭКСтин председатели 

Жусуп Абдрахманов, Баялы Исакеев ж.б. чоң эмгек 

сиңиришкен. 

1926-жылы 5-декабрда Кыргыз автономиялуу 

облусун (КАО) кайра түзүү боюнча комиссиясы та-

лаш-тартыш менен жалпысынан Конституциянын 

бир долбоорун кубатташкан. Аны 16-ноябрда Кыргыз 



  

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 9, 2020 

  

251 

    

 

 

 

DOI:10.26104/NNTIK.2019.45.557 

облустук компартиясынын Аткаруу бюросу, 19-ок-

тябрда облаткомдун Президиуму бекиткен. 2-декабр-

да өткөрүлгөн облаткомдун 5-пленуму долбоорду 

жактырып, 1927-жылы 7-12-мартта өтүүчү Кыргыз 

АССР Советтеринин 1-уюштуруу съездине жолдон-

гон.  

Бирок, белгисиз себептерден улам каралбай кал-

ган. Аталган Баш мыйзамдын кабыл алынбаганынын 

бир себеби, анын жеткире иштелбегенинде болсо ке-

рек. Анда болгону 60 статья болгон. Ал эми башка 

республикалардын Конституциялары 90-100 статья-

дан турган. Съездде РСФСРдын курамында Кыргыз 

АССРи түзүлүп, бирок Баш мыйзамды кабыл алуу 

кийинкиге калтырылып, аны оңдоо-түздөө иши 

токтободу.  

1927-жылы 12-декабрда Кыргыз БАКтын Прези-

диуму курамында Манкиров, К.Абрамов, республика-

нын Ички иштер комиссары И.Жоломанов турган 

жаңы конституциялык комиссиясы түзүлу, ага кийин 

КырБактын жаңы секретары А.Зубов тартылган. Кон-

ституциянын долбоорун Кыргыз АССРинин 1929-

жылы апрелде өтүүчү 2-съездине даярдоо тапшырма-

сы берилди.           

Жалпысынан алганда дагы үч түрдөгү долбоор 

түзүлдү. 1929-жылы 19-февралда партиянын обкому-

нун Аткаруу бюросу анын тандалган бир долбоорун 

жактырып Кыргыз Борбордук Аткаруу Комитенине 

жиберет. Конституциянын мурдагы долбоорунун 2-

статьясында: «Кыргыз АССРи улуттук автономиялуу 

республика – жумушчулар менен дыйкандардын эм-

гекчилеринин мамлекети болуп саналат» – делсе, жа-

ңысында, «эмгекчилеринин» жана «улуттук» деген 

сөздөр алынып салынган.  

Себеби, Кыргыз АССРи эми көп улуттуу респуб-

лика болуп калган. Долбоор 16-апрелде адегенде Ат-

каруу бюросу, 16-апрелде Кыргыз БАКтын 1-чакыры-

лышынын 5-сессиясы жактырып, 2-съездге сунуш кы-

лышат. 1929-жылы 25-апрелде 2-съездде Кыргыз Бор-

бордук Аткаруу комитетинин төрагасы Абдыкадыр 

Орозбеков жетектеген 47 делегаттан турган конститу-

циялык комиссия түзүлөт. Алар делагаттардын ой-

пикирлерин эске алуу менен 15ке жакын оңдоолорду 

киргизишти, 30-апрелде съезд Кыргыз АССРинин 7 

бөлүмдөн, 16 главадан жана 97 статьядан турган 

Конституциянын долбоорун жактырган.   Съездге 220 

делегат катышкан.              

Ошол эле жылы 1-июлда Кыргыз БАКтын жаңы 

Президиуму Конституциянын жаңы текстин анча-

мынча оңдоолор менен кабыл алган. Ошентип 1929-

жыл 30-апрелде республикабыздын алгачкы Консти-

туциясы кабыл алынып, анда кыргыз, орус тили мам-

лекеттик тил деп жарыяланган. Советтердин съезди, 

съезддер аралыгында республиканын Борбордук 

Аткаруу комитети жогорку башкаруу органы болуп 

калган. Совет бийлигиндеги өзгөрүүлөр Конститу-

цияда жазылгандыктан, өлкөдөгү өнүгүү 1924-жылда 

кабыл алынган СССРдин мыйзамы, 1929-жылдагы 

Кыргыз АССРинин Конституциясы эскирип, тары-

хый мезгилге туура келбей калды. Ошого байланыш-

туу 1936-жылы 5-декабрда СССРдин экинчи Консти-

туциясы кабыл алынып, Кыргыз АССРи, Кыргыз 

ССРине айланып, СССРдин курамындагы тең укук-

туу өлкө катары эсептелген.  

1937-жылы 23-мартта Кыргыздардын чукул ча-

кырылган 5-съезди Кыргыз ССРинин Конституция-

сын бекитти. Конституцияда, «Кыргыз ССР Жогорку 

Совети Кыргыз ССРинин мамлекеттик бийлигинин 

жогорку органы” болуп саналган. Социалисттик куру-

луштун чарбалык-уюштуруу, маданий тарбиялоо иш-

терин чечүүдө эл комиссариаттарына кеңири укук бе-

рилген.                             

Кийин 1978-жылы 20-апрелде Кыргыз ССР Со-

ветинин тогузунчу шайланган кезексиз сегизинчи сес-

сиясы Кыргыз ССРинин Конституциясын (Негизги 

Мыйзамын) кабыл алышкан. Конституцияда респуб-

ликанын тарыхый жактан өзгөчөлүктөрү, улуттук 

мамлекеттик түзүлүшүнүн тажрыйбасы чагылдырыл-

ган. Бул Конституция КПССтин жеке бийлигин мый-

замдаштырган. Ошентип алгачкы Конституция кабыл 

алынган 60 жыл ичинде эки жолу өзгөрүүгө учурады. 

[2] 

Улуу Октябрь социалисттик революциянын же-

ңиши Падышачылык Россиянын курамындагы башка 

элдер сыяктуу эле Кыргыз элинин саясий, социалдык 

жашоосуна, мамлекет катары калыптанышына  олут-

туу таасир эткен.   

